
هــونــەری

هونەرمەند ئەحمەد سالار “ئەوەی لەم ئێوارە 
رێزلێنانە كە هەستم پێكرد ساڵەهایە كە لەم 
ب������وارەدا كار دەكەم كە لە شەس������ت و یەكدا 
یەكەمین بەرهەمی شعریم بڵاوبووەتەوەو لە 
شەست و حەوتەوە كاری شانۆم كردووە، ئەوە 
نزیكەی نیو س������ەدە دەكات، بەڵام ئەوەندەی 
بەختەوەرم لە تێش������وی ئەم سەفەرە درێژەدا 
تەنیا كێشەی سەرەكیم خەمی گەلەكەم بوو، 
شانۆیەكم بۆ شانۆی خەمی گەلەكەم بووە 
ئەمڕۆ هەستم بەوە كرد، كە ماندو نەبوونیان 
لێكردم بەناوی گەلێكی هۆش������یارەوە ئەمە 
شەشەمین جارە خەڵات دەكرێم و ساڵی 72 
خەڵاتی باشترین ئەكتەرم وەرگرت، كەبریتی 
بوو لە مێدالیای بابان، لەساڵی 77 خەڵاتی 
زانكۆكانی  دەرهێنەری سەرجەم  گەورەترین 
عێراق������م وەرگ������رت، خەڵاتی پێش������انگای 
نیشانەی عێراقم وەرگرت، خەڵاتی زێڕینی 
رۆشنبیری سلێمانیم وەرگرت لە 70 ساڵی 
مێژووی شانۆی سلێمانی بەختیارم هەمیشە 
بەش������ی شێرم هەبووەو ش������انۆ و كارەكانیشم 
دیارە شایەتێكی زیندووەو لەبەردەم گەلەكەم 

و مێژوو وخودا.

ماجی������د ئەن������وەر بەڕێوەبەری س������ەنتەری 
رۆش������نبیری و هونەری هیوای نوێ دەڵێت 
“دیارە خەڵاتی رێزلێنان بۆ كەس������انێكە كە 
شایس������تەی ئەوەن، س������اڵانێكی زۆر لەناو 
هونەردا كار دەكەن، سەبارەت بە مامۆستا 
ئەحمەد س������الار وتی: ئێم������ە ماندوبوونی 
هونەرمەندەك������ە ل������ە بەرچ������او دەگرین كە 
س������اڵانێكی زۆر لە بواری ش������انۆدا كاری 
كردووە، ئێمە وەك س������ەنتەرەكەمان توانیمان 
خزمەتێك������ی بچ������ووك ب������ە گەورەیی ئەو 
هونەرمەندە بكەین. ئاماژەی بەوەش������دا كە 
لە داهاتوودا پ������ڕۆژەو بەرنامەیان زۆرە بۆ 
خەڵاتكردن������ی ئ������ەو هونەرمەندانە كە وەك 
هاوكارێك������ی حكومەتی هەرێم و وەزارەتی 
رۆشنبیری ئەو هونەرمەندانە بەسەركەینەوە، 
وتیشی ئەم خەڵاتی رێزلێنانە ساڵانەیەو و 
لە چوار مانگ������ی كۆتاییدا هونەرمەندەكان 
بەس������ەر دەكەینەوە. س������ەبارەت بە خەڵاتی 
گەنجەكانیش  هونەرمەن������دە  ب������ۆ  رێزلێنان 
وتی: ئەو هونەرمەندانە پانتاییەكی زۆریان 
لە بەردەمدای������ە و دەتوانن كاری زۆر زیاتر 

بكەن. 

هونەرمەند عومەر دڵپاك دەڵێت “چل ساڵ 
و چوار مانگ بەر لە ئێس������تا بە دیداری 
ئەحمەد  مامۆس������تا  ئازیز  هونەرمەن������دی 
بەیەك گەیشتنمان  لەدوای  سالار گەیشتم 
ل������ە بەغداد هەس������تم كرد كە ئەم كەس������ە 
دەبێت،  پڕشنگداری  دواڕۆژێكی  گەورەیە 
بۆچوونەكەم بۆچوونێكی باش دەرچوو كە 
ئێس������تا گەورەیی و توانای ئەم هونەرمەندە 
لەناو هونەری كوردیدا دەردەكەوێت، یەكێكە 
لەو هونەرمەند و نووسەرە بەتوانایانەی كە 
ئێمە شانازی پێوە دەكەین، شایەنی هەموو 
رێزلێنانێكە و پێویستە لەوە زیاتری بۆ بكرێت 

و زووتر ئەم رێزلێنانەی بۆ بكریایە.
كارێك������ی زۆر جوان������ە خەڵات بەخش������ین 
رێزێك������ی تایبەت������ی هەیەو بەش������ێوەیەكی 
گشتی ش������انازی كردنە، ئەوەی لای من 
لە خەڵات گرنگت������ر و جوانتر و پیرۆزترن 
ئەو كەس������انەن كە خەڵات دەبەخش������ن، ئەو 
كەس������ەی كە خەڵات دەبەخشێت ئەو كەسە 
لە خەڵاتەك������ە گەورەترە، ئەو هەنگاوانەی 
كە ئێس������تا دەنرێت بۆ بەخش������ینی خەڵات 
هەنگاوێك������ی زۆر پیرۆزەو دەستخۆش������ی 

رێزلێنان لەبەرچاوگرتنی 
ماندووبوونی هونەرمەندانە

س������ەنتەری رۆش������ەنبیری هونەری هیوا لە كەرنەڤاڵێكی شایستەدا خەڵاتی رێزلێنانی بە هونەرمەندی گەورە و خاوەن 
ئەزموونێكی گەورەی چەند س������اڵ خەباتی هونەری كرد، هونەرمەند ئەحمەد س������الار لەساڵەكانی شەست و حەوتەوە 
دەس������تی كردووە بە كاری هونەری و خاوەنی 132 كاری هونەریە كە 28 كاری تایبەتە بە ش������انۆ و دواهەمین كاری 

هونەری شانۆیی دەرهێنانی شانۆیی بێكەسە. 
ئا: ژینۆ عەلی 

ب������ۆ هەموو ئەو كەس������انەی ك������ە خەڵات 
دەبەخش������نن و هونەرمەندان هەڵدەبژێرن بۆ 
ئەو رێزلێنانە. ئاماژەی بەوەش������دا كە تەنیا 
خەڵاتی رێزلێنان ب������ا هونەرمەند نەبێت و 
ئەو كەس������انەی دەستنیش������انی ئەكەن بۆ 
خەڵات، شایەنی ئەو رێزلێنانەو ئەو خەڵاتە 
ب������ن وەك هونەرمەند، خەڵات بكرێن ئەگەر 
لەڕووی راستی بابەتەكەوە تەماشابكرێت، 
ئەم كارە پێویس������تە حكوم������ەت بیكات و 
وەزارەتی رۆش������نبیری بەم كارە هەڵس������ێت 
حكومەتیش  ئەگ������ەر  بەوەی  خۆش������حاڵە 
نەی������كات، گرنگ خەڵات������ی رێزلێنانە بۆ 
هونەرمەندەكان. ئاماژەی بەوەشدا كە تەنیا 
هونەرمەند خەڵات نەكرێت و ئەو كەسەی 
كە چەندین س������اڵە خزمەت دەكات خەڵات 

بكرێت.
هونەرمەند یاس������ین قادر بەرزنجی” دەڵێ: 
ئەم������ە كەرنەڤاڵی خەڵاتی رێزلێنانە و زۆر 
پێویستە بۆ ئێستای میللەتی ئێمە واتایەكی 
قوڵ������ی هەیە، ئەوەش ئ������ەوە دەگەیەنێت لە 
ژیانی خۆیان������دا مەزن������ە مرۆڤانی كورد 
هونەرمەن������دو ئەدیبان������ی ك������ورد ئەوانەی 
س������اڵانێكی زۆر ماندوبوون و كۆشش������یان 
كردووە، سوپاس������ی ئەو سەنتەرە دەكەم، كە 
رابەرێكی گەورەی ش������انۆی ئێمەیان لەیاد 
بوو، رێزلێنان لە مامۆس������تا ئەحمەد سالار 
ریزلێنان بوو لەهونەری كوردی و ش������انۆی 
كوردی و تیپە ش������انۆییەكانی كوردستان و 
لەسەرەتاكانی  هونەرمەندانەی  ئەو  هەموو 
حەفتاوە كاریان لەگەڵ مامۆس������تا سالار 
كردووە، بەڕاستی ئەمڕۆ وامزانیوە رێز لە 
منیش دەنرێت، بەختەوەرم كە مامۆس������تاو 
هاوڕێك������ەی خۆمم بینی������ەوە ئەمڕۆ ئەم 
خۆشەویستیە زۆرەی پێشكەش كرا، دیارە 
كە ش������ایەنی ئەو خۆشەویستیەو زیاتریشە. 
هونەرمەن������د یاس������ین قادر پێش������یوایە لە 
هونەری كوردی������دا داهێنان گرنگە، وتی: 

هیوادارم ئ������ەم رێزلێنانە ب������ۆ هونەرمەندە 
گەنجەكانیشمان بكرێت، بۆ ئەوەی ئەمڕۆ 
هەنگاوەكانی������ان جێگیر بێت و س������بەینێ 
هونەرمەندانی  ئاستی  بگاتە  پاشەڕۆژیان 

وەك مامۆستا ئەحمەد سالار.
كەم������ال چالاكی هونەرمەن������د دەڵێت” ئەم 
خەڵاتی رێزلێنانە ش������تێكی پیرۆزە و جوانە 
ب������ۆ هونەرمەن������دان و تەنیا ئ������ەم خەڵاتە 
هونەرمەن������دان نەگرێتەوە ب������ۆ هەموو ئەو 
هونەرمەندان������ەی ك������ە لەبوارەكان������ی تردا 
كاردەكەن بكرێت، ئەم رێزلێنانە بەردەوام بێت 
و ش������تێكی نوێ و جوانە بۆ هونەرمەندان 
و كولتوورێك������ی تازەیە ب������ۆ ماندونەبوونی 
هونەرمەندەكان، پێم باش������ە ئ������ەم رێزلێنانە 
ب������ۆ هونەرمەندە گەنجەكانیش������مان بكرێت 
بۆ پاڵپش������تیان بۆ ئەوەی زیاتر كاربكەن و 

ئیشی جوانیان هەبێت. پێویستیشە 
لەلایەن حوكمەتەوە رێزلێنان 

بۆ هونەرمەندان بكرێت.
كاوە ئەحم������ەد می������رزا 
دەڵێ” مامۆستا ئەحمەد 
دوور  تەمەنێكی  سالار 
و درێژی لە ش������انۆی 
كوردیدا بەسەر بردووە، 
بەردەوام  وچان  بەبێ 
ب������ووە و رۆڵێك������ی 
هەبووە  گەورەی 
ل������ە پێگەیاندنی 
ن  ا ن������د مە ر نە هو
لە  تایب������ەت  بە 
ی  ن������گا یما پە
هونەرە جوانەكان و 
تایبەت  رێبازێكی 

هەی������ە،  بەخ������ۆی 
ل������ەوە زیاترە،  ش������ایانی 

كولتوورێك������ی  ئەم������ەش 
نوێیە و هەنگاوێكی باشە كە 

هونەرمەن������د لە تەمەنی خۆی و لە ژیانی 
هونەرمەندان  لێبگیرێ������ت،  رێزیان  خۆیاندا 
بۆ لەدوای م������ردن پیاهەڵدانی بۆ بكرێت، 
ب������ا لەكەرنەڤالێك������ی وادا ریزی لێبگیرێت 
بۆئەوەی كەمێك وەفای بەینەوەو ئاگاداری 

كەینەوە لە خۆشەویستی خۆمان.



هــونــەری

مەلەك :

حەزناكەم هیچ نازناوێك بۆخۆم دابنێم
چونكە دایكم ناوی لێناوم مەلەك 

خانمە هونەرمەند مەلەك رۆژهات لە ساڵی 1991 لە شاری وانێ سەر بە ناوچەی وانێ ناوچەی 
ئەلباك لەدایك بووە. بۆماوەی س���ێ س���اڵە لە كوردستان دەژیت. لەدیمانەیەك لەگەڵ گۆڤاری 

»گوڵان« دەڵێت: حەزدەكەم بە تەنیا دەربكەوم لەبواری هونەری.

كاتێك بووم بەگۆرانی بێژ
زۆر رێگرم هەبوون

مەل������ەك دەڵێت: كاتێك ب������ووم بەگۆرانی بێژ، 
خێزانەكەم زۆر رێگریان لێكردم بەتایبەتی خاڵ 
و مام و دایكم تامەوەیەك دایكم لێم زوێر بوو، 
بەڵام من گوێم پێنەدان ئەوان هاتنە رێچكەكەی 

من بەردەوام بووم لەسەر كاری خۆم.
ئەوكەسەی دەبێت بەهاوسەرم
دەبێت رەوشتی بەرز بێت

مەلەك دەڵێت: تائێستا بیرم لەژیانی هاوسەری 
نەكردۆتەوە، بەڵام ئەوكەسەی دەبێت بەهاوسەرم 
دەبێت رەوش������تی بەرزبێت و رێز لەمن بگرێت، 

لایەنی ماددی لای م������ن گرنگ نییە، 
چونكە هەمووشتێك پارە نییە.

حەز لەجلوبەرگی كوردی دەكەم
مەلەك لەب������ارەی جلوبەرگەوە 
وت������ی: حەز لەجل������ی تازە و 
ج������وان دەكەم، هەروەها حەز 

لەجلی كوردی دەكەم.
حەز لە مكیاژ ناكەم

مەل������ەك دەڵێ������ت زۆر حەز 
لەمكی������اژ ناكەم، حەزدەكەم 

كەسێكی ئاسایی بم.
گەركەسێك بگری منیش 

لەگەڵێ دەگریم
مەلەك دەڵێت: كەسێكی زۆر دڵ ناسكم 

گەر كەسێك لەپێشم بگریت، منیش 
لەگەڵی دەگریم.

پێش ئەوەی ببم بەگۆرانی بێژ
مامۆستای قورئان بووم

مەل������ەك وەك باس������ی دەكات و دەڵێت: پێش 
ئەوەی ببم بەگۆرانی بێژ مامۆستای قورئان 
بووم و وانەم دەوتەوە. هەوەرها هەموو مانگی 

رەمەزانیش بەڕۆژوو دەبم و نوێژ دەكەم.
گەر ماڵ پیس بێت
چاوم هیچ نابینێت

مەل������ەك دەڵێت: گەر م������اڵ پیس بێت چاوم 
هی������چ نابینێت. زۆر ح������ەز لەپاك و خاوێنی 

دەكەم، زۆر خورادنیش ئامادەبكەم.

حەزم نەكرد ناوی خۆم بگۆڕم، لەبەرئەوەی 
دایكم ناوی لێناوم

مەلەك دەڵێت: حەزناكەم هیچ نازناوێك بۆخۆم 
دابنێم، چونكە دایكم ناوی لێناوم مەلەك. 

گۆرانییەكی ناسری ڕەزازیم
لەبەرهەمەكەم وتۆتەوە

مەلەك وەك باسی دەكات و دەڵێت: لەتەمەنێكی 
مناڵییەوە دەستم بەكاری هونەری كرد سەرەتا 
لەگ������ەڵ چەند گرووپێكی هونەری كارم كرد. 
دوایی بەرهەمێكم كرد لە س������اڵی “2004” 
بەناوی “ئەشقا جودا” كەسەركەوتنێكی باشی 
بەدەست هێنا. ئەمساڵیش بەرهەمێكی ترم بڵاو 
كردەوە بەناوی “دوریا ئەڤینێ “ كە دوومانگ 
پێش ئێس������تا كەوتە ب������ازاڕ. ئ������ەم ئەلبوومە 
پێكهاتووە لەدوانزە “تراك” س������ودوم لە گۆرانی 
وەرگرتووە هەورەه������ا گۆرانیەكی  فۆلكل������ۆر 
ناسر رەزازیش������م وتوە بەناوی “هەرتۆم دەوێت. 
كلیپێكیشم كردووە كە بەشێوەیەكی پرۆفیشناڵ 

لەلایەن ڤین تیڤیەوە.
حەزەكەم بە تەنیا دەركەوم

مەل������ەك دەڵێت: گۆرانیەكم بەش������ێوەی دویت 
لەگ������ەڵ هونەرمەند بڵند وت، ئێس������تاش زۆر 
هونەرمەن������دی بەتوان������ا داوام لێدەك������ەن ك������ە 
گۆرانییان لەگەڵ بڵێم، بەڵام تاكو ئێستا بڕیارم 
نەداوە، چونكە حەز دەك������ەم بەتەنیا دەركەوم. 
هونەرمەندێك  لەگ������ەڵ  لەوانەیە  لەداهاتووش 

گۆرانی بڵێم.
لەبەرهەمەكانمدا

ئاوازی توركیم بەكارهێناوە
مەلەك دەڵێ������ت لەبەر ئەوەی لەكوردس������تانی 
باكوور لەدایك بووم������ە و ئاوازی توركی زاڵە 

بەسەر كارەكانم.
تێكست هەڵبژاردنی زۆرقورسە

مەلەك لەبارەی هەڵبژاردنی تێكستەوە دەڵێت: 
هەڵبژاردنی تێكست بۆمن كارێكی زۆر 

قورسە، بەڵام ئەدیب چەلەكەك زۆر یارمەتیم 
دەدات. 

پێوەندیم زۆر باشە لەگەڵ هونەرمەندان 
مەلەك وەك باس������ی دەكات و دەڵێت: پێوەندیم 
زۆرباشە لەگەڵ هونەرمەندە توركەكان، هەروەها 
كوردەكانیش  هونەرمەن������دە  لەگ������ەڵ  پێوەندیم 

هەیە. 
لەكوردستانی باكوور
كچ زۆر ژێر دەستە

مەلەك وەك باسی دەكات و دەڵێت: لەكوردستانی 
باكوور كچ زۆر ژێر دەستە، چونكە تاكو ئێستا 
داب و نەریت������ی كۆن هەر زاڵە بەس������ەریان و 

ئازادی زۆر كەمە.



هــونــەری

            دڵنیا: قژە درێژەكەی بڕی
هونەرمەن������د دڵنیا قەرەداغی لەلێدوانێكدا بۆ گوڵان باس لەدواین كاری خۆی دەكات و دەڵێت: 
ئێستا خەریكی كلیپێكم كە بۆ نەورۆز تەواو دەبێت، گۆرانیەكم تایبەت بۆ كوڕان وتوە. هەروەها 

بەنیازم گۆرانی بادینیش ئامادەبكەم. زۆریش حەزم دەكرد وەك “ئومكەلسوم” ببام.
دڵنیا ئاشكراشی كرد كەئێستا قژی خۆی بڕیوەو ستایلی گۆڕیوە، دەشڵێت. دەمێك بوو ڤژم 

رەش بوو، ئێستا قژم زەردەو كورتە. 

ئەنجلینا لەسەری ساڵ چی دەكات؟

جیهاد دڵپاك: درامای 
كەركوك 4 تەنیا پانزە 
ئەڵقەی وێنەی بۆ گیراوە

ئەس������تێرەی س������ینەمایی ئەمریكی ئەنجلینا جۆلی رایگەیاند بە نیازە لەئاهەنگی سەری ساڵدا 
كارێك ئەنجام بدات كە ببێتە س������پرایز بۆ خانەوادەكەی، ماڵپەڕی بیبۆل لەس������ەر زاری ئەنجلینا 
بڵاویكردەوە كە ئەنجلینا پێی راگەیاندووە بۆ ئاهەنگی س������ەری ساڵ بە شێوەیەكی هەڕەمەكی 
ش������وێنێك هەڵدەبژێرن، بێئەوەی وەكو چەند س������اڵان پێشتر ش������وێنەكەیان دیاری بكەن، ئەنجلینا 
هەروەها وتی: هەر لە ئێستاوە دیاریم بۆ شەش منداڵەكەم كڕیوە و ئەوەی دڵخۆشم دەكات ئەوەیە 
كە ئاهەنگی ئەم س������اڵ هاوكاتە لەگەڵ بڵاوكردنەوەی نوێترین فیلمی خۆم بەناوی )گەشتیار( 

لەگەڵ جۆنی دیب.

دانیش������تووی  دڵپاك  جیهاد  هونەرمەند 
بۆگوڵان  لەلێدوانێك  س������لێمانیە  شاری 
ب������اس لەدوای������ن كاری هونەری خۆی 
دەكات و دەڵێت: ئێستا بەشداریم لەكورتە 
فیلمێك كردووە بەناوی “ئاوازی ڕەش” 
بەشداریم  بەئافرەت. هەروەها  كەتایبەتە 
لە درامای گەردەلوول كردووە كەئێستا 
وێن������ەی ب������ۆ دەگیرێ������ت، وەك ئەكتەر 

بەشدارم.
لەب������ارەی درامای كەرك������وك 4 وتی: 
بەش������داریم لەدرامای كەركوك 4كردووە 
وەك ئەكت������ەر تەنی������ا 15ئەڵقە وێنەی 
گیراوە، لەبەر لایەنی ماددی 
تەواو نەبوو راگیرا، ساڵی 
بۆ  وێنەی  داهات������وو 

دەگیرێت.

لەدوای مۆنیكا و وەنەوشە 
بەناوی  ماتۆرسكیلێك 

پاریس هیلتۆن كرا
پاریس هیلتۆنی كچە ئەكتەری و میراتگری 
زنجیرە هۆتێلەكانی هیلتۆن لە مەدرید ئامادەی 
 Super Martxe تیم������ی  نمایش������ێكی 
ماتۆرس������كیل بوو كە تایب������ەت بوو بە 
بیزنس������مانە ناودارەكانی جیهان، لەم 
نمایش������ەدا پاریس پروپاگەندەی بۆ 
یەكێ������ك لە ماتۆرس������كیلەكان كرد كە 
دواتر هەم������ان ماتۆرس������كیل بەناوی 

پاریسەوە كرا.

نازێ:
حەز لەگۆشت ناكات

خانم������ە هونەرمەند نازێ عەزیزی لەلێدوانیكدا باس لە دواین كارەكانی 
خۆی دەكات و دەڵێت: بەرهەمی ئەم جارەم پێكهاتووە لەحەوت “تراك” 
زۆربەی ئاوازەكانی هی خۆمە و تكێستەكانیشی هی خۆم و مهاباد 

قەرەداغی و وەفاییە.
نازێ دەش������ڵێت: حەزەكەم ئۆتۆمبێلەكەم دوو دەرگا بێت و حەز ناكەم 
هیچ ئۆتۆمبێلێكم بەناو بكرێت. هەوەرها حەزم لەخواردنی گۆش������ت 

نییە.
لەب������ارەی جلوبەرگەوە نازی وتی: زۆر ح������ەز لەجلی كوردی دەكەم. 

حەزدەكەم لەداهاتوو لەبواری هونەری ببم بە قوتابخانەیەك. 



هــونــەری
هونەرمەن���د ش���ەریف قەیران لەدایكبووی س���اڵی 1975����ە و لەدیاربەكر چاوی بەدنی���ا هەڵێناوە، 
لەدیمانەیەكەدا لەگەڵ گۆڤاری گوڵان باس لەدواین كاری خۆی دەكات و دەڵێت هونەرمەند زەكەریا 

دەرگایەك بوو بۆمن بۆ ئەوەی بە زاراوەی كرمانجی خواروو ئاشنابم.

شەریف قەیران:

پێویستە هونەرمەند ئاوازدانەر و
 گۆرانیبێژیش بێت

ئا: رۆش������نە

یەكێك لەگۆرانیەكانم كە بەكرمانجی خوارووە 
كلیپ دەكەم

پیرۆز«  بەرهەمی »رۆژانەتە  دەڵێت:  شەریف 
س������ێ مانگ پێش ئێستا كەوتە بازاڕ. لە16 
گۆران������ی )ت������راك( پێكهات������ووە، دوو تراكیان 
س������ۆرانین و یەك تراك زازاكی������ە. ئەوانیتریش 
بەزاراوەی كرمانجی سەروون. هەروەها بەنیازم 
یەكێك لەگۆرانیە س������ۆرانییەكانم كلیپ بكەم 
بەش������ێوەیەكی پرۆفێشناڵ، چونكە ئەمە یەكەم 
كارمە ك������ە گۆرانی بەش������ێوەزاری كرمانجی 

خواروو بڵێم.
 لەداهاتوو لەگەڵ هونەرمەند چنار گۆرانیەك 

بەشێوەی دویت دەڵێم
شەریف قەیران هۆكاری تۆمارنەكردنی گۆرانی 
بەشێوەی دویت لەگەڵ هونەرمەند چنار وتی: 
ئێمە بەنیاز بووین لەبەرهەمی دوایم گۆرانیەك 
بەشێوەزاری كرمانجی لەگەڵ هونەرمەند چنار 
تۆماربكەین، بەڵام بەداخەوە لەبەرنەبوونی كات 
نەمانتوانی. خۆم حەزم دەكرد كارێكی جوان بێت 
بۆئ������ەوەی بۆهەردووكمان باش بێت. لەداهاتوو 
بەنیازم لەگەڵ گۆرانیەك بەشێوەزاری سۆرانی 

تۆماربكەین و كلیپی بۆبكەین. 
پێویس������تە هونەرمەند ئاواز دان������ەر و گۆرانی 

بێژیش بێت
شەریف قەیران پێیوایە هونەرمەند ئاوازدانەر و 
گۆرانی بێژبێ������ت، چونكە ئەوكات دەزانێت چ 
كارێك بكات، لەكارەكانی س������ەركەوتوودەبێت. 
هەروەها ئاماژە بەوەدەدات و دەڵێت: پێویس������تە 
هونەرمەند ئاواز بەتەنیا بۆبەرهەمەكانی خۆی 
دانەنێت، هونەرمەندێك������ی تریش بۆی دابنێت 

باشترە.
ل������ە %90 گۆرانی بێژە تورك������ەكان ئاوازی 

منیان بەكارهێناوە
ش������ەریف دەڵێ������ت« ل������ە %90 ئ������اوازم بۆ 
گۆرانیبێژە تورك������ەكان داناوەو بەكاریان هێناوە 
لەبەرهەمەكانیان وەكو »ئەلیش������ان و مەحسوم 
قوڕمزی و جەیلان و ئەیهان.....« لەگۆرانی 
بێ������ژە كوردەكانی������ش »عەبدولقەهار و ناس������ر 
بۆهەم������وو هونەرمەندێك  رەزازی« حەزدەكەم 

كاربكەم. ئاوازەكانم بەكاربهێنن. 
هەندێ������ك هونەرمەند مافیان خ������واردوم، بەڵام 

ناویان نازانم
هونەرمەند ش������ەریف قەی������ران دەڵێت: زۆربەی 
هونەرمەندەكان كە كارم بۆیان كردبێت ئاماژەیان 
بەن������اوی من داوە، ب������ەڵام هەندێك هونەرمەند 
ه������ەن كە ئاوازم بۆداناون ئام������اژە بەناوم نادەن 
مافم دەخۆن لەمە، بەڵام ناوی هونەرمەندەكان 

نازانم.

زەكەری������ا دەرگایەك بوو بۆ م������ن بۆئەوەی بە 
زاراوەی سۆرانی ئاشنابم

ش������ەریف قەریان لەب������ارەی هونەرمەند زەكەریا 
دەڵێت »لەساڵی 2001 كاتێك زەكەریا هاتە 
ئیس������تەنبۆڵ هونەرمەند كاوە كاوانی هاتە لام 
وتی وەرە هونەرمەندێكی كوردت پێبناس������ێنم، 
منیش زۆر خۆش������حاڵ ب������ووم ئەویش زەكەریا 
بوو. كاتێك یەكترمان ناس������ی وتی دەمەوێت لە 
ئیس������تەنبۆڵ كاری هونەری بكەم و حەزدەكەم 
یارمەتیم بدەی،. بەرهەمی »ناتبینم رۆژێ«ی 
تۆمارك������رد. من و كاوە كاوانی و بژار دیلان و 
زەكەریا كارمان لەسەر ئەم بەرهەمە كرد. كلیپی 
»نەت بینم رۆژێ و تونازەناكە« سیناریۆكانی 
هی من بوو. بەڕاس������تی زەكەری������ا دەرگایەك 
بوو بۆمن بۆئەوەی فێرە زاراوەی س������ۆرانی و 
ئاشنابم بەكوردستان. لێرەوە دەڵێم زەكەریا گەر 

پێوەندیم  زان������ی  ژمارەكەی منت 
پێوەبك������ە، چونكە دەمێكە 

نەمبینیوە.
 كچ رەفزم دەدەنێ
بڵێ������ن  دەتوانی������ن 
قەیران  ش������ەریف 
لەمبارەیە  ئاشقە 
ە  و نین������ە پێكە بە
وت������ی: بەڵ������ێ 
بڵێن  دەتوان������ن 
یف  ر ش������ە كە
ئاش������قە،  قەیران 
بەڵام ئێس������تا نا، 
لەبەر ئەوەی ئێستا 
و  دەگەڕێم  بەدوای 
كچ رەفزم دەدەنێ.

ئەوكەسەی  حەزدەكەم 
بەهاوس������ەرم  دەبێ������ت 

بێكارنەبێت
ش��ەریف لەبارەی ئەوەی بۆچی 
ح���������ەزناكەی هاوس�����ەرەكەت 

وتی  بێت  گ�����ۆرانیبێژ 
كە  قورس������ە  »زۆر 
ن  كم������ا و و د ر ه���ە
گۆرانی بێژ بین. 
ئەوكات ئەی ماڵ 
منداڵەكەم������ان  و 
بەس������ەر  چ������ی 
حەزدەكەم  دێ������ت. 

ئەوكەسەی دەبێتە 
هاوسەرم كاری 

هەبێت بێ������كار نەبێت، ه������ەر لەماڵەوە گوڵە 
بەڕۆژە بخوات و سەیری تەلەڤزیۆن بكات.

زۆرحەز لەگۆشت دەكەم
ش������ەریف قەیران دەڵێت »زۆرحەزلەگۆش������ت 
و برنج دەكەم، ب������ەڵام نازانم هیچ خواردنێك 
ئامادەبكەم، بەس دەزانم هێلكە بشكێنم و چا 

ئامادەبكەم. 
بەنیازم فیلمێك لەسەر هەڵەبجە وەبەربهێنم

ش������ەریف دەڵێ������ت »بەنیازم فلیمێك لەس������ەر 
هەڵەبج������ە وەبەربهێنم كەتیای������دا هونەرمەند 
ش������ڤان پەروەریش رۆڵ دەبینی، س������یناریۆ 
و دەرهێنانەك������ە هی خۆمە، مانگی س������ێ 

دەگەڕێمەوە كوردستان بۆ وێنەگرتن.


